
Lẹ mbụlembu nteke 
Chileke meru igwe mee 
mgboko, bẹ mgboko 
dabuleruwho 
whorochangu, 
to nwe 
ụgbugba. 



Ọ bụru mini bẹ jiru ẹka lile, 
ẹkpuroochi gbakọta l'eli 
mini ono. Ume Chileke 
l'erwuwhe l'eli mini ono. 



Ọo ya bụ Chileke sụ: “T'iwhoro ngashịa.” Iwhoro bya 
angashịa. Chileke gụa iwhoro ono eswe. Ọ gụa 

ẹkpuroochi ono ẹnyashi. Chi jihu bya asahụ.                        
O noo bụru mbọku nke mbụ. 



Ọo ya bụ Chileke sụ: “T'iwhe nọdu l'echilabọ mini 
gude nọ-buhu mini ono ẹbo.” Chileke gụa iwhe 
ono akpamigwe. Chi jihu bya asahụ. 
O noo bụru mbọku nke ẹbo. 



Chileke sụ: “Tẹ mini ọwhu dụ lẹ mkpula akpamigwe 
wụkobe ẹka lanụ, t'eli mgboko fụta iwhe.” Ọ dụ g'o 
kfuru iya. Chileke gụa eli mgboko ono alị; ọ gụa              
mini ono, wụkoberu ẹka lanụ ono eze-ẹnyimu.                       
Chileke whụ l'ọ dụ ree. 



Ọo ya bụ, Chileke sụ t'alị fushia ụnwu irwu, mbụ iwhe   
l'eye mebyi mẹe oshi-ọmi yẹle akpụru dụ          

iya nụ; t'ọwhunonu fushia l'ụdu                      
iya l'ụdu iya. Ọ dụ g'o kfuru 
iya. Chi jihu bya asahụ. O                                         
noo bụru mbọku nke ẹto. 



Chileke bya emee iwhoro labọ, pageeru ẹka. Iwhoro 
ọwhu ka shii b'o meru t'o chije l'eswe; o mee 
iwhoro ọwhu ka ọlwa alị t’o chije 
l'ẹnyashi. Ọ bya emefukwaawho 
kpokponde. Chi jihu bya asahụ. 
O noo bụru mbọku nke ẹno. 



Chileke sụ: “T'anụ, nọ ndzụ 
ha l'igweligwe kposhia kụru 
lẹ mini; ẹnu awata owhe 
ewhewhe l'imeli lẹ mkpula 
akpamigwe.” Chi jihu bya 
asahụ. O noo bụru 
mbọku nke ise. 



Chileke sụ: “Tẹ mgboko chịfuta anụ, nọ-gee ndzụ 
l'ụdu iya l'ụdu iya. T'elwu mẹe anụ, l'awụ l'ẹwho 
mẹe anụ-ẹgbudu fụshia l'ụdu iya l'ụdu iya.” 
Ọ dụ g'o kfuru iya.



Tọ dụ iya bụ, Chileke sụ: “T'anyi mee madzụ t'o shia 
anyi; dụ g'anyi dụ. Tẹ whẹ bụru ishi, l'achị ẹma, nọ 
l'eze-ẹnyimu, l'achị ẹnu, l'ewhe l'eli mẹe élwù mẹe 
mgboko l'owhu mẹe iwhe lile, 
l'awụ l'ẹwho.” Chileke bya 
awhụ l'iwhe lile, o meru bẹ 
dụkota-gezhia ree shii. Chi 
jihu bya asahụ. O noo 
bụru mbọku nke ishii.



Onye-Nwe-Ọha, bụ Chileke duta madzụ dobe lẹ 
mgbabu Idẹnu t'ọ kọje iya iwhe leta iya ẹnya.



O noo ya, 
Onye-Nwe-Ọha, bụ 
Chileke tụaru madzụ 
iwu sụ iya: “Rijekwa 
akpụru oshi, dụkota 
lẹ mgbabu-a; m'ị chọo.
Ọwhu l'ii tii rijedu bụ 
akpụru oshi, l'emeje t'a 
marụ iwhe dụ ree yẹle 
iwhe-dụ-ẹji nkele mbọku, 
i riru iya bẹ l'ịi-nwụhukwa.” 



Ọo ya bụ, Ádamu bya agụshia 
élwù l'owhu mẹe ẹnu, l'ewhe l'eli 
mẹe anụ-ẹgbudu l'owhu ẹwha. 
Ọle Ádamu te enwedu onye 
n-yemẹka, gbarụ iya 
nụ, a chọtawaru iya.



Ọo ya bụ: Onye-Nwe-Ọha, bụ Chileke mee; 
ole-ụrekukpe mgbẹnya tsụ Ádamu. L'ooku 
mgbẹnya ono; ọ hata iya ọkpu-ẹgara 
iya nnanụ, gude anụ ẹhu 
rwachitawhu iya azụ. 
Onye-Nwe-Ọha, bụ 
Chileke bya egude 
ẹgara ono, ọ hatarụ 
l'ẹhu nwoke ono 
mee nwanyị, dutaru 
iya Ádamu. 



O noo iwhe meru nwoke je l'a-ha nna 
iya haa ne iya, tẹ yẹle nyee ya tụgba; 
whẹ ẹbo abya atụko bụru onye lanụ. 

Lẹ Chileke bẹ yenukaru ndiwhe obu, 
yetabe whẹ iya nke ọwhu ọ nụru Nwa 
lanụ, o nwe kpụ nke ọwhu bụkwanu  

onye wowaru onwiya ye Nwa iya ono 
l'ẹka t'onye ọbu ba ala l'iyi. O                     
chia ndzụ tututu-mịmimi bẹ                           

onye ono l'e-nwe.



Romu 3:23 O noo lẹ madzụ lile mewaru iwhe-dụ-ẹji, 
shi nno nafụ onwowhe ugvu ka l'ugvu, Chileke 

meru tẹ ya kwabẹ whẹ.

Romu 6:23 O noo nkele ụgwo oome iwhe-dụ-ẹji l'akfụje 
madzụ bụ ọnwu. Obenu l'iwhe ọma, Chileke l'a-nụ bụ 

ndzụ tututu-mịmimi ọwhu shi l'ẹka Onye-nwe-anyi 
Jisọsu Kuráyisutu.

Híburu 9:27 Iwhe dụru madzụ bụ lẹ madzụ nwụhufutaje 
ugbo lanụ kpụ. Ọ nwụhuwaa ugbo lanụ ono, iwhe ọdo 

l'e-mefua bụ lẹ Chileke l'e-kpe iya ikpe.



Éfesọsu 2:8,9 Ọo l'ọo lẹ Chileke l'emenuka eze-iwhe-ọma 
meru g'o gude ọ dzọo unu. Adzọta ono, a dzọtaru unu shi 

l'ekwekwe unu kweru. Ọ tọ dụkwa iwhe unu 
l'eyekwabaa ya. Adzọta ono ta abụkwa obunggo iwhe unu 

setaru l'anya. Ọlekwawho iwhe-ọma, Chileke meru unu 
ẹwoma. Tọ hẹ l'ọo nke ree, unu l'eme. Ọo ya bụ tọ bọ 

dụkwa onye l'e-je oku onwiya.

Romu 10:9,10 Nteke ọ -bụ l'i gude ọnu ghu kfua ya kfushia 
ya ike l'ẹka ndu ọdo nọ l'ọo Kuráyisutu bụ Onye-Nwe-Ọha 
ọbu; gude obu ghu g'ọ ha kweta lẹ Chileke meru iya, o shi 
l'ọnwu teta nọdu ndzụ, bẹ Jisọsu ọbu l'a-dzọfutakwa ghu.

O noo nkele onye gude obu iya g'ọ ha woru onwiya ye 
Kuráyisutu l'ẹka, bẹ Chileke l'a-gụ onye ono l'onye dụ 

chịriri, tẹmenu onye gude ọnu iya kfua ya l'ẹka ndu 
ọdo nọ bẹ Kuráyisutu l'a-dzọfutakwawho.



Jọnu 3:16,17 Lẹ Chileke bẹ yenukaru ndiwhe obu, 
yetabe whẹ iya nke ọwhu ọ nụru Nwa lanụ, o nwe 

kpụ nke ọwhu bụkwanu onye wowaru onwiya ye Nwa iya 
ono l'ẹka t'onye ọbu ba ala l'iyi. O chia ndzụ tututu-mịmimi 
bẹ onye ono l'e-nwe. Iwhe Chileke kwoberu zhi Nwa iya t'ọ 
bya lẹ mgboko-o ta abụkwa t'ọ bya ekpelahaa ndiwhe ikpe. 

Iwhe ọ byaturu kwa t'e shi l'ẹka iya dzọo ndiwhe.

1 Jọnu 5:11-13
Ẹka-ebe ọbu bụ lẹ Chileke nụru anyi ndzụ tututu-mịmimi 

mẹe lẹ ndzụ ono bụ l'ẹhu Nwa iya b'o shi.
Onye yẹle Nwa Chileke ono tụgbaru bụru nnanụ bẹ 

nweekwaru ndzụ ono, ọle onye yẹle Nwa ono l'ẹte atụgbaa 
bụru nnanụ te enwekwa ndzụ ono. 

Sụa, iwhe-e mu l'ede bẹ bụkwa unubẹdua unu lẹ Nwa 
Chileke tụgbaru bụru nnanụ bẹ mu l'ederu iya nggẹ unu 

makwanụru l'unu nwewaa ndzụ tututu-mịmimi ono.

